Teater da glisch

La historia dil tschéss che fuss bunamein daventaus in luf ei adattada fetg bein per far in teater da glisch. Las figuras vegnan tagliadas ord gummi-spema ed il teater vegn silsuenter presentaus cul projectur.
Pensum:

· Parti la classa en treis differentas gruppas. Las gruppas ston denton agir fetg bein ina cun l’autra per ch’il teater gartegi.
· Gruppa da figuras:

· Dumbrar e reparter las figuras.
· Mirar che la grondezia dallas figuras constetti per che tuttas hagien plaz sil projectur.
· Malegiar las figuras sil gummi-spema e tagliar ora ellas.
· Ponderar ch’il gummi-spema sil projectur ei silsuenter ners e che tut quei che vegn tagliau naven encuntercomi clar.
· Far parts moviblas per las figuras principalas dil teater, q.v.d. colligiar las parts cun enzatgei, aschia ch’ins sa muentar ellas. Far ina ruosna pintga e metter vid la part in fildirom che tonscha tochen sut il projectur per ch’ins sappi muentar la part senza ch’ins vesi il maun vid il projectur.
· Gruppa da scenari:

· Reparter il text en differentas scenas.
· Scriver il scenari cun ils texts per mintga actur dalla historia. (Tgei actur ha da dir tgei?)

· Far adatg che quei che las persunas dian seigi capeivel per ils aspectaturs.
· Giugar il teater. Registrar el sin cassetta. Encurir musica adequata per emplenir las largias denter las differentas scenas, aschia ch’ils giugadurs dallas figuras han lu temps per midar funs e figuras. Registrar igl entir teater sin cassetta cun la musica denteren.
· Gruppa da culissas:

· Malegiar ils differents funs per las differentas scenas.
· Mirar cun la gruppa dil scenari tgei funs che las scenas drovan.

· Mirar cun la gruppa da figuras tgei grondezias ch’ein necessarias, p.ex. con gronda ch’ina plonta sto esser.
· In fetg bi effect dat ei, sch’ins lavura cun folias da differentas colurs.
· Cura che la cassetta ei registrada e las figuras ein semtgadas, saveis vus eleger treis persunas che muentan las figuras duront il teater. Vus saveis era sebrattar da scena tier scena. Empruei ussa da cumbinar il muentar las figuras ed il midar culissas cun il tun.
· Trenar entginas gadas il teater per ch’il tun e las vuschs corrispundien als maletgs ed allas figuras.
· Envidar tschellas classas da mirar il teater e presentar el p.ex. ell’aula. Ei sto denton esser stgir dil tut! Per far aunc in meglier effect metter in batlini ni enzatgei che zuppenta las persunas che muentan las figuras davon il projectur.
